Dr. Arjana Dyrmishi- Drejtore e Përgjithshme në Drejtorinë e Përgjithshme të Politikave Tatimore pranë Ministrisë së Financave.
 
Dr. Arjana Dyrmishi ushtron detyrën e Drejtores së Përgjithshme, në Drejtorinë e Përgjithshme të Politikave Tatimore, pranë Ministrisë së Financave. Ajo është pjesë e administratës publike që prej vitit 1999 dhe ka mbajtur një sërë pozicionesh drejtuese në institucione të rëndësishme si Ministria e Financave dhe Ekonomisë, Drejtoria e Përgjithshme e Doganave dhe Ministria e Integrimit Europian. Gjatë karrierës së saj ka kontribuar në hartimin e politikave fiskale, analizën dhe parashikimin e të ardhurave buxhetore, negociimin e marrëveshjeve ndërkombëtare në fushën fiskale dhe tregtare, si dhe në zhvillimin e politikave për liberalizimin e tregtisë dhe nxitjen e konkurrueshmërisë së ekonomisë shqiptare. Ajo ka qenë e përfshirë në negociata dhe bashkëpunime me organizata ndërkombëtare si FMN, Banka Botërore dhe institucionet e Bashkimit Europian, si dhe në nisma për liberalizimin e tregtisë dhe zhvillimin ekonomik.
Dr. Dyrmishi ka përfunduar studimet universitare në Fakultetin Ekonomik të Universitetit të Tiranës në profilin Financë-Kontabilitet. Më tej ka kryer studimet pasuniversitare (Master) në “Drejtim Strategjik për një Zhvillim të Qëndrueshëm” pranë Universitetit të Bolonjës dhe CESTAS në Itali, ku është diplomuar me rezultate të shkëlqyera. Në vitin 2007 ka përfunduar studimet e doktoraturës në Fakultetin Ekonomik të Universitetit të Tiranës me temë mbi menaxhimin e ekonomisë shqiptare përballë presioneve konkuruese të Tregut Unik.
Ajo ka marrë pjesë në një sërë konferencash dhe trajnimesh ndërkombëtare dhe zotëron gjuhët e huaja anglisht dhe italisht. Gjithashtu është e angazhuar në aktivitet akademik dhe profesional si lektore dhe trajnuese në fushën e financave dhe taksimit.

